
Perqué le pèi veugnoun blan ? 

Tcheu san qué - é eun mouì lo crègnoun ! - que le premì plet su 
lo vezadzo é le premì pèi blan su la tita (la canisia, comme dioun 
le spésialiste), son le premie marque de noutro cor que l’è eun 
tren de viéillì. 
La coleur di noutro pèi é de la noutra pi veun de la mélanina, eun 
pimàn produì pe le sellule de la pi. 
Le pèi blantsèyoun can le sellule, que son i cu de tsaque pèi de 
noutro cor, produèisoun pamì de mélanina. 
Eun éffé, le-z-albeun l’an la pi é le pèi blan a coza de la        
mancanse de mélanina, eun consécanse d’euna mutachón       
jénéteuca. 
L’an la lenetta di joueu rodze perqué la coroida, eunna di peillatte 
di joueu que manque de pimàn, reflette la lemiye di vazo       
sanguièn. 
Le pèi blantsèyon pe de rèizón jénéteuque é sen pou arrevé pi 
vito i-z-eun que i-z-atre. 
Le-z-Amérindièn si tracas lo l’an pa, dèi que eun tchi leur son 
bièn pocca le plemoù é sise di pèi blan. 

